
ТАБИҒИ РЕСУРСТАР, ЭКОНОМИКАЛЫҚ ЕРКІНДІК ЖӘНЕ ТЕҢІЗГЕ ҚОЛ 

ЖЕТІМДІЛІКТІҢ ТІКЕЛЕЙ ШЕТЕЛДІК ИНВЕСТИЦИЯЛАРҒА ӘСЕРІ 

(ТӘУЕЛСІЗ МЕМЛЕКЕТТЕР ДОСТАСТЫҒЫНЫҢ МЫСАЛЫНДА) 

 

Жұмағұл Төрехан Төребекұлы 
Әл-Фараби атындағы Қазақ ұлттық университеті, 

Экономика және бизнес жоғары мектебі, 
Мемлекеттік және жергілікті басқару, 2-ші курс докторанты 

 

Ғылыми жетекші: Аширбекова Лаура Жалгасовна 

э.ғ.к., аға оқытушы 

 
Соңғы үш онжылдықта дамушы елдердегі тікелей шетелдік инвестициялар (ТШИ) ағындары 

бұрын-соңды болмаған көрсеткіштерге ие болды жəне ішкі инвестицияларға, капиталдың өсуіне, 

сондай-ақ тұрақты экономикалық өсімге қарқынды серпін берді [1]. Сонымен қатар ТШИ қазіргі 
заманғы өндіріс пен оны тиімді басқару тəжірибесін жеңілдетуді үйретеді, жұмыспен қамту артты- 

рады, еңбек стандарттарын жақсартады жəне банк, қаржы, телекоммуникация, сондай-ақ инфрақұры- 

лым сияқты салалардың жағдайын жақсартуға мүмкіндік береді [2]. Аталған артықшылықтарды 
ескере отырып, ТШИ туралы теориялық жəне эмпирикалық əдебиеттер əр түрлі бағыттарда əзірлен- 

ген [3]. Десекте ТШИ маңыздылығы туралы эмпирикалық дəлелдемелер жеткіліксіз. Сонымен қатар, 

зерттеулердің көпшілігі дамыған жəне дамушы елдерге бағытталған жəне ТШИ туралы əдебиеттердің 

көптігіне қарамастан, өтпелі экономикаларға, əсіресе ТМД елдеріне арналған эконометрикалық 
зерттеулер өте аз. Демек, шетелдік ТШИ-ға қандай факторлар əсер ететіндігі жəне олардың ТМД-ға 

мүше мемлекеттердегі ішкі ТШИ-ға қалай əсер ететіндігі туралы біздің біліміміз бір мəнді. ТШИ 

орталықтан жоспарланған экономикадан нарықтық экономикаға көшу үдерісі мен тұрақты даму 
мақсаттарына қол жеткізу кезінде қаржыландырудың маңызды көзі болып табылатындығын ескере 

отырып, ТШИ-ды қалай тиімді тарту жəне іске асыру саясаттанушылар мен ғалымдардың назарында 

тұрарлықтай. Сондықтан бұл зерттеу табиғи ресурстардың, экономикалық еркіндіктің жəне теңізге 

қол жетімділіктің ТМД экономикасына тартылатын ТШИ ағынының əсерін зерттейді. 
Табиғи ресурстар мен ТШИ байланысы ерекше назарға ие [4]. Дегенмен, жағымды жəне 

жағымсыз əсерлерді зерттей отырып, табиғи ресурстардың ішкі ТШИ-ға əсері туралы бірыңғай пікір 

жоқ. Табиғи ресурстар экономиканың маңызды компоненттері екені даусыз, əсіресе дамушы елдерде 
ресурстарды өндіруші сектор жалпы ішкі өнімнің (ЖІӨ) көп бөлігін құрайды. Соған қарамастан, 

ТШИ бойынша жүргізілген кейбір зерттеулер табиғи ресурстарға бай елдер табиғи ресурстарға 

тапшы елдерге қарағанда ішкі ТШИ-ды азырақ тартатындығын анықтады [5]. ТМД елдерінде табиғи 
ресурстар қорының мол екендігін рас, сондықтан бұл елдерге тартылған ТШИ-дың едəуір көлемі осы 

табиғи ресурстарды өндіруге бағытталған, бұл ТШИ тартудағы ресурстардың маңыздылығын 

көрсетеді. Өкінішке орай, табиғи байлықтар ұлттық байлыққа айналмай отыр, оның орнына табиғи 

байлықтар сыбайлас жемқорлықтың, қақтығыстардың таралуына жəне қоршаған ортаға зиян 
келтіруге бейім болып отыр. Сондықтан да ТМД-ға мүше мемлекеттер, басқа ресурстарға бай мем- 

лекеттер секілді, əлсіз заңымен жəне инвестициялық климат сапасына алаңдаушылық тудыратындай  

реттеуші құрылымдарымен сипатталады [6]. 
Инвестицияларды қабылдаушы елдердегі институционалдық ортаның сапасын ескеру үшін ТШИ 

туралы жазылған əдебиеттер экономикалық еркіндік индексін қолданып, оның ТШИ тартудағы 

маңыздылығын атап өткен. Бұл индекс елдің еркін нарық қағидаларын ұстану дəрежесін білдіреді, 
яғни экономикалық еркіндіктің жоғары деңгейі бизнес ортаның өркендеуіне ықпал етеді. Демек, 

экономикалық еркіндік индексі жоғары экономикалар, ТШИ-дың ағынына ықпал етеді жəне транс- 

ұлттық кəсіпорындар үшін қызығырақ болып табылады. Дегенмен, кейбір зерттеулер табиғи ресурс- 

тар мен институттарды əртүрлі өзгермелі модельдерге енгізген, ал физикалық географиялық орнала- 
судың маңыздылығы іс жүзінде ескерілмеген. Географиялық орналасу сипаттамаларының біріне 

теңізге қол жетімсіздікті айтсақ болады, ол əлеуметтік-экономикалық дамуға қатты кедергі келтіруі 

мүмкін. Жағалаудың болмауы бизнес жүргізу кезінде, көлік жəне басқа да шығындарды көбейтеді, 
елді оқшаулайды жəне мемлекеттің əлемдік өндіріс желілеріне қатысу қабілетіне нұқсан келтіреді [7]. 

Табиғи ресурстар. Табиғи ресурстардың көптігі, əдетте ТШИ тартуда қолданылатын артық- 

шылық ретінде қабылданады. Алайда, эмпирикалық əдебиеттердегі нəтижелер қанағаттанарлықсыз, 

оң əсерлер жағымсыз нəтижелер көрсетеді жəне табиғи ресурстардың ТШИ-ға нақты əсері бар 
екендігі туралы бірлескен пікір жоқ. Экономикалық өсуге, кедейлікті азайтуға жəне тұрақты дамуға 

ТШИ ресурстарының орасан зор үлестері Чили, Бразилия, Индонезия, Малайзия жəне Ботсвана 

сияқты кейбір ресурстарға бай дамушы елдерде айқын көрінеді. Демек, ТМД-дағы ТШИ-дың көп 

бөлігі мұнай, табиғи газ жəне пайдалы қазбалардың көптігімен түсіндіруге болатындығын ескерсек,  

өңірге ТШИ ағындарының тартылуына табиғи ресурстардың себеп екендігі сөзсіз. 

Экономикалық еркіндік. Heritage Foundation құрған экономикалық еркіндік индексі елдердің 
экономикалық жəне бизнес ортасын 12 түрлі тұрғыдан бағалайды, сондықтан қабылдаушы елдердегі 

ішкі бизнес пен инвестициялық ахуалды көрсететін жеткілікті өлшем ретінде қарастырылады. 

Экономикалық еркіндігі бар елдер жеке тұлғалар мен компаниялардың құқықтарын қорғайды, өз 

еңбектері мен мүлкін бақылауда жəне кəсіпкерлік мүдделерді жүзеге асыруда еркіндік береді. 
Жақында жүргізген Эконому жəне Газалиан мен Аммонсем [8] зерттеулерінде Оңтүстік Еуропа мен 

дамушы елдерде экономикалық бостандықтың жоғары дəрежесі ішкі бизнес пен инвестициялық 

климаттың тартымдылығын білдіреді деген бірегей қорытындыға келген. Сонымен қатар, экономи- 
калық еркіндіктің жоғары көрсеткіштері шетелдік инвестициялардың экономикалық дамуға əсер 

етуімен байланысты болғандықтан, ТШИ ағындары нарығы еркін елдерде салыстырмалы түрде жо- 

ғары болады. Сондықтан шетелдік инвестициялар ағындарын тарту үшін қабылдаушы елдер сыртқы 

сауда, меншік құқығы, үкіметтің араласуы, бюджеттік ауыртпалық, банктік жəне қаржылық мəсе- 
лелер бойынша микроэкономикалық көрсеткіштерді жақсартуға бағытталған реформаларды бастауы 

керек. 

Географиялық орны. Жаһандық экономикалық интеграцияның өсуіне қарамастан, географиялық 
қашықтық жəне нашар инфрақұрылым экономикаларды оқшаулап, олардың əлемдік өндірістік 

желілерге қатысуына жол бермейді. Шын мəнінде, нарыққа қол жетімділік əр елдің географиялық 

орналасуына жəне саудадағы серіктестеріне байланысты экспорттық сұранысты қозғайтын нарықтық 
əлеуетті анықтаушы болып табылады. Елге тəн географиялық факторлар бизнесті жүргізу құнына, 

соның ішінде көлік шығындарына, тауарлар ағынына жəне өндіріс процесіне əсер етеді. Сондықтан 

географиялық орналасу трансұлттық компаниялар үшін арзан жұмыс күші, табиғи ресурстардың 

қорлары мен институционалдық сапасы жақсы болса да, географиялық тұрғыдан қолайсыз елдерге 
өндірістік қуаттылықтарын көшірмеуінің негізгі себебі болып табылады. Эконометрикалық əдебиет- 

тер елдің географиялық орналасуын халықаралық саудаға, инвестициялар ағынына жəне экономи- 

калық дамуына əсер ететін маңызды фактор деп атап көрсетеді [9]. Географиялық орналасуына қарай 
Қазақстан, Əзірбайжан жəне Түркменстан Каспий теңізінің жағалауларын Иранмен жəне Ресеймен  

бөліседі, ал Ресей, Грузия жəне Украина Қара теңіз жағалауын Болгария, Молдова, Румыния жəне 

Түркиямен бөліседі. 
Тəжірибелік деректер табиғи ресурстар, əсіресе мұнай қорлары ТМД-ға ТШИ ағынын ынталан- 

дырады деп болжайды. Мұнайдың салыстырмалы артықшылығы мен экспортталатын өнімдердегі 

мұнай үлесінің оң жəне маңызды бағалары бұл нəтижені растайды. Нақтырақ айтсақ, мемлекеттің 

мөлшері (мемлекеттік шығындармен жəне салық ауыртпалығымен өлшенеді) жəне ашық нарықтар 
(сауда еркіндігі, инвестиция еркіндігі жəне қаржылық еркіндік ретінде өлшенеді) ішкі ТШИ-ға қатты 

оң əсер етеді. Сол сияқты теңізге қол жетімділік ТШИ-ге жағымды жəне маңызды əсер етеді, демек, 

территориялық жағалау сызығы бар елдер географиялық орналасуы жағынан басымдыққа ие жəне 
теңізге қол жетімсіз елдерге қарағанда ТШИ-дың айтарлықтай көп мөлшерін өзіне тартады. Сонымен 

қатар, нарықтың кеңеюі, əлемдік саудаға белсенді қатысу жəне телекоммуникациялардың сенімді 

инфрақұрылымын дамыту ТМД елдеріне ТШИ-лар тартуда оң жəне маңызды əсер етеді, ал сыртқы 

қарыздың ұлғаюы теріс жəне маңызды. 
Бұл нəтижелердің маңызды саяси мəні бар. Біріншіден, ТМД-ға мүше елдер табиғи ресурстар 

іздейтін ТШИ-дан көбірек пайда алу үшін тиімді саяси бастамаларды ұстануы керек. Əрі қарай, бұл 

елдер ТШИ-ді шикізаттық емес секторларға тартуы керек жəне экономиканы əртараптандыру арқылы 

табиғи ресурстарға тəуелділікті төмендетуі керек. Бұл шаралар шикізаттық жалдау ақысының 
төмендеуімен жəне мұнай бағасының ауытқуымен байланысты тəуекелдерді азайтуға көмектеседі, 

бұл өндіруші секторға үлкен инвестицияларды қажетсіз етуі мүмкін жəне ішкі ТШИ-дің жалпы 

төмендеуіне əкелуі мүмкін. 
Екіншіден, ТМД-ға мүше мемлекеттер экономикалық бостандықты жақсартып, төменгі салық 

ауыртпалығын жəне үкімет шығындарын, сондай-ақ сауда, инвестициясы мен қаржылық еркіндікті 

жоғарылатуы керек. Бұл саясат ашықтық пен теңдікке негізделген, инновация мен сауда нары- 
ғындағы бəсекелестікті ынталандыратын жəне бизнеске өз кірістері мен байлықтарының көп бөлігін 

сақтауға жəне басқаруға көбірек ынталандыруға негізделген болуы керек. Бұдан басқа, бұл шаралар 

жеке инвестицияларды ынталандыруға жəне фирмаларға қаржылық мақсаттарын жүзеге асыруға, 

экономикалық қызметтерін кеңейтуге, өнімділікті арттыруға жəне жұмыспен қамтуға мүмкіндіктер 
туғызу арқылы тұрақты экономикалық өсуге ықпал етуі керек. 

Үшіншіден, Армения, Грузия, Қырғызстан, Молдова, Тəжікстан жəне Өзбекстан территориялық 

теңізге қол жетімділігі жоқ елдер болғандықтан географиялық қолайсыздықтың озбырлығын төмен- 

детуге бағытталған нақты саясат қабылдауы керек. Бұл мемлекеттер шетелдік инвесторларды қызық- 
тыратындай артықшылықтар ұсынатын жəне көршілес транзиттік мемлекеттермен тығыз байланыс 

орнататын тиімді микроэкономикалық стратегияларды əзірлеуі керек, өйткені бұл экономикалар үшін 

халықаралық сауданың құны мен тиімділігі көрші елдердің макроэкономикалық саясатына тəуелді 
болуы мүмкін. 

Сонымен, ТМД елдері шетелдік инвестицияларды ынталандыру жəне тұрақты экономикалық 

дамуға қол жеткізу үшін ресурстарды экономикалық өсімді арттыруға жұмсауы керек. Сонымен 

қатар, мүше елдер жаһандық саудаға қарқынды қатысып, телекоммуникациялық инфрақұрылымды 
кеңейтіп, сыртқы қарызға тəуелділікті азайтып, алынған несиелерді мұқият пайдалануы керек. 

